
				இப்பக்கம் மெய்ப்பு பார்க்கப்பட்டுள்ளது
ஆரவாரித்தனர் தமிழர். இராமன் வனவாசத்தைக் கேட்டபோது அயோத்திமக்கள் ஆர்த்தெழுந்ததுபோல் இராமசாமியின் சிறைவாசம் கேட்ட தமிழகம் ஆர்த்தெழுந்தது என்று ஒப்பிட்டும் சொல்லலாம்.

நாரா. நாச்சியப்பன் பாடல்கள்: இந்தி எதிர்ப்பு நடைபெற்ற அக்காலத்திலேயே தந்தையொடு நெருங்கி உறவாடிய கவிஞர் நாச்சியப்பன். அந்த நிகழ்ச்சிகளையெல்லாம் நிரல்படத் தொகுத்து கவிதைகளாக வார்த்து நமக்குத் தந்துள்ளார். அவற்றுள் பலவற்றை ஈண்டுத் தருகின்றேன்.





தன்வாழ்வைத் தொண்டாக்கித் தமிழ்நாட்டை 

வளமாக்கத் தகுஞ்செயல்கள் 

நன்றாற்றி நம்பெரியார் ஈ.வெ.ரா 

முதுமைதனைக் கண்ட போதில் 

தென்னாட்டில் தமிழகத்தில் இந்திஎனும் 

புன்மொழியைத் தேசப் பேரால் 

சென்னைமுதல் அமைச்சரவர் கட்டாயம் 

ஆக்கிவிடத் திட்டம் செய்தார்!         (1) 


தாய்மீதில் விருப்பற்ற ஓரிளைஞன் 

தன்னுழைப்பைத் தாய்நாட்டிற்கே 

ஈயென்றால் மதிப்பானா? எதிரிமொழி 

மதித்துயிரவைத் திருப்பான் பேடி! 

தூயதமிழ் நாட்டில்செந் தமிழ்மொழியை 

மன்றத்திந்தி தோன்றின் நாடே 

தாயென்ற நிலைபோகும்! தமிழ்சாகும்! 

இந்தியெனும் கனிமே லாகும்!        (2)


ஈதறிந்த ஈரோட்டுத் தத்தாதாம் 

ஓயாமல் எழுத்தி னாலும் 

மோதியுணர் வலையெழுப்பி மக்களைத்தம் 

வயப்படுத்தும் மொழியி னாலும் 

தீதுவரும் இந்தியினால்! முன்னேற்றம் 

தடையாகும்! தீந்த மிழ்க்கும் 

ஆதரவு கிடைக்காமல் அழிவுவரும்!  

இந்திஉயர் வாகும் என்றார்        (3)


சிறுதுரும்பும் பற்குத்த உதவும் இந்த 

இந்தியெனும் தீமை மிக்க 

சிறுமொழியால் எட்டுணையும் பயனில்லை! 

அதுவளர்க்கச் செலவழிக்கும் 

பெரும்பணமோ தமிழர்களின் பணமாகும்; 

படிக்கவரும் பெரும்பா லோர்தாம்

  				Last edited on 3 அக்டோபர் 2016, at 08:48
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 3 அக்டோபர் 2016, 08:48 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.

